
2011 թվականի    ------------------------ N – Ն
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ ԷԿՈՆՈՄԻԿԱՅԻ ՆԱԽԱՐԱՐՈՒԹՅԱՆ
ԱՐՏԱԲՅՈՒՋԵՏԱՅԻՆ  ՀԱՇՎԻ  ՄԻՋՈՑՆԵՐԻ  ԾԱԽՍՄԱՆ  2011  ԹՎԱԿԱՆԻ  ՆԱԽԱՀԱՇԻՎԸ  ՀԱՍՏԱՏԵԼՈՒ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  2011  ԹՎԱԿԱՆԻ  ՊԵՏԱԿԱՆ  ԲՅՈՒՋԵԻ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2010  ԹՎԱԿԱՆԻ ԴԵԿՏԵՄԲԵՐԻ  23-Ի  N  1748-Ն  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ  ՄԱՍԻՆ
§Հայաստանի Հանրապետության 2011 թվականի պետական բյուջեի մասին¦ Հա​յաս​տա​նի Հանրապետության օրենքի 9-րդ հոդվածի 11-րդ կետին, ինչպես նաև Հայաստանի Հան​րապետության կառավարության 1999 թվականի հունիսի 10-ի N 404 որոշմանը հա​մա​պա​տասխան Հայաստանի Հանրապետության կառավարությունը  ո ր ո շ ու մ   է.

1. Հաստատել Հայաստանի Հանրապետության էկոնոմիկայի նախարարության ,,Գործադիր իշխանության, պետական կառավարման հանրապետական և տարածքային կառավարման մարմինների պահպանում արտաբյուջետային միջոցների հաշվին,, ծրագրի արտաբյուջետային հաշվի միջոցների ծախսման 2011 թվականի նախահաշիվը` համաձայն N 6 հավելվածի N 1 աղյուսակի:

2. §Հայաստանի Հանրապետության 2011 թվականի պետական բյուջեի մասին¦ Հայաստանի Հանրապետության օրենքի և Հայաստանի Հանրապետության կառավարության 2010 թվականի դեկտեմբերի 23-ի §Հայաստանի Հանրապետության 2011 թվականի պետական բյուջեի կատարումն ապահովող միջոցառումների մասին¦ N 1748-Ն որոշման  մեջ կատարել փոփոխություններ և լրացումներ համաձայն սույն որոշման NN 1,2,3,4,5,6,7,8 և 9 հավելվածների:

3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	§Հայաստանի Հանրապետության էկոնոմիկայի նախարարության արտաբյուջետային հաշվի միջոցների  ծախսման  2011 թվականի  նախահաշիվը հաստատելու,  Հայաստանի  Հանրապետության  2011  թվականի  պետական  բյուջեի և Հայաստանի  Հանրապետության կառավարության 2010 թվականի դեկտեմբերի  23-Ի N  1748-Ն  որոշման մեջ փոփոխություններ և լրացումներ կատարելու  մասին¦ ՀՀ կառավարության որոշման նախագծի հիմնավորումը

	1.
	Անհրաժեշտությունը

	
	Նախահաշվով նախատեսված ծախսերը ոչ միայն թույլ կտան կատարելագործել արդյունաբերական սեփականության իրավական պահպանության հետ կապված                        ՀՀ էկոնոմիկայի նախարարության մտավոր սեփականության գործակալության (այսուհետ` գործակալություն) կողմից ազգային ընթացակարգով իրականացվող աշխատանքները եւ բարձրացնել փորձաքննության արդյունավետությունը, այլեւ հնարավորություն կստեղծեն բարձր արդյունավետությամբ կատարել մտավոր սեփականության բնագավառում Հայաստանի Հանրապետության միջազգային պայմանագրերով ստանձնած պարտավորությունները։
Մասնավորապես դա վերաբերում է «Արտոնագրային համագործակցության մասին պայմանագրով» (PCT) նախատեսված աշխատանքներին, որի հետ կապված գյուտերի միջազգային հայտերի հրապարակումները եւ դրանց վերաբերող այլ ընթացակարգային տեղեկությունները Մտավոր սեփականության Համաշխահային կազմակերպության (ՄՍՀԿ) Միջազգային բյուրոյի կողմից կանոնավոր կերպով տրամադրվում են լազերային սկավառակներով, որոնք առօրյա աշխատանքներում օգտագործվում են գործակալության փորձագետների կողմից։
Դրանից բացի, նախահաշվի ծախսերը նպատակաուղղված են իրականացնել «Նշանների միջազգային գրանցման մասին Մադրիդյան համաձայնագրով» եւ դրա արձանագրությունով Հայաստանի Հանրապետության կողմից ստանձնած պարտավորությունների՝ այն է սահմանված ժամկետներում միջազգային գրանցումների նկատմամբ փորձաքննության անցկացման եւ համապատասխան տվյալների ազգային հիմնապաշարի վարման, ինչպես նաեւ Միջազգային բյուրոյի “Romarin” տեղեկատվային հիմնապաշարի շահագործման ապահովումը։ 

Կարևոր է հնարավորություն ստեղծել տրված արտոնագրերի իրավական կարգավիճակի վերահսկման եւ լիցենզային պայմանագրերի գրանցման ու համապատասխան տեղեկությունների հրապարակման համար։
Ինչ վերաբերում է 2011թ. ստացվելիք եկամուտների կանխատեսվող գումարների հիմնավորմանը, անհրաժեշտ ենք համարում նշել, որ 2011թ. հունիսի 01-ի դրությամբ արդեն իսկ ստացվել է 241.3 մլն դրամի եկամուտ: Հաշվի առնելով 2010թ. փաստացի մուտքերի դինամիկան /2010թ. երկրորդ կիսամյակում փաստացի մուտքերը կազմել են շուրջ 52.7 մլն դրամ/ 2011թ. եկամուտները կկազմեն շուրջ 310 մլն դրամ ։ 



	2.
	Ընթացիկ իրավիճակը և խնդիրները

	
	Հիմք ընդունելով «Ապրանքային նշանների մասին» ՀՀ  օրենքի 5-րդ հոդվածի 2-րդ մասը, համաձայն որի միջազգային պայմանագրերին համապատասխան և օտարերկրյա կազմակերպությունների հետ կնքած պայմանագրերի շրջանակներում պետական լիազոր մարմինն իրականացնում է ապրանքային նշանների փորձաքննություն և այդ պայմանագրերի շրջանակներում գոյացած միջոցները կառավարության սահմանած կարգով ուղղվում են մտավոր սեփականության պահպանության համակարգի զարգացմանը` նախահաշվում նախատեսվում է աշխատակիցների եռամսյակային խրախուսման համար ֆոնդ, որի համար կպահանջվի 74000.0 հազար դրամ, այդ թվում սոցվճարներ:  

- Հիմնական խնդիրը, որն անհրաժեշտ է լուծել գործա​կալությունում, արագագործ ժամանակակից համակարգչային տեխնիկայի եւ հուսալի ու արդյունավետ տեղային ցանցի օգտագործմամբ համապատասխան տվյալների բազայի ստեղծ​ման ու շահագործման ապահովումն է, ինչը պետք է հնարավորություն տա նաեւ այլ սպառողների մուտքը տվյալների հիմնապաշար։ ՀՀ մտավոր սեփականության գործակալության աշխատանքները ժամանակի պահանջներին եւ ժամանակակից տեխնոլոգիաներին համահունչ եւ արդյունավետ կազմակերպելու նպատակով  անհրաժեշտ է ձեռք բերել համապատասխան համակարգչային ծրագրեր 13140.0 հազար դրամ գումարով: Բացի այդ ՀՀ էկոնոմիկայի նախարարության կայքի մշակման համար նախատեսվում է 5000.0 հազար դրամ: Ընդամենը վերը նշված աշխատանքների համար նախատեսվում է §Համակարգչային ծառայություններ¦ հոդվածով 18140.0 հազար դրամ:
- §Վարչական սաքավորումներ¦ հոդվածով նախատեսվում է 58508.0 հազար դրամ, որից 31800.0 հազար դրամ նախատեսվում է ձեռք բերել 48 միավոր զանազան մոդիֆիկացիայի համակարգիչներ գործակալության համակարգիչների բարոյապես և ֆիզիկապես մաշված լինելու պատճառով: Նոր կահույքի ձեռքբերման նպատակով վարչական սարքավորումներ հոդվածով նախատեսվում է նաեւ 7000 հազար դրամ, հիշյալ գումարի մեջ ներառված է նաեւ 13 սենյակների համար պահարանների պատրաստում և մասնակի կահավորում։         


-ՀՀ էկոնոմիկայի նախարարության աշխատակազմի Գործակալության գործունեությունն ապահովելու համար նախատեսվում է նաեւ համակարգիչների եւ համակարգչային օժանդակ սարքավորումների վերանորոգման, քարթրիջների լիցքավորման համար 1400.0 հազար դրամ, ինչպես նաև 1700.0 հազար դրամ ծառայողական մեքենաների ընթացիկ նորոգման համար: Ընդամենը §Այլ մեքենաների և սարքավորումների ընթացիկ նորոգում և պահպանում¦ հոդվածով նախատեսվում է 3100.0 հազար դրամ։ 


 - ՀՀ էկոնոմիկայի նախարարության աշխատակազմի գործակալության առջեւ դրված աշխատանքներն արդյունավետ եւ որակով իրագործելու համար անհրաժեշտ է պահպանել և զարգացնել աշխատակազմի մասնագիտական հմտությունները, ինչի նպատակով կարիք է առաջանում մասնակցել համապատասխան մարմինների սեմինարներին, ապահովել նրանց անդամակցությունը մասնագիտական կազմակերպություններին և այլն։ Ուստի §Աշխատակազմի մասնագիտական զարգացման ծառայություններ¦ բյուջետային ծախսերի տնտեսագիտական դասակարգմամբ  նախատեսվում է  500.0 հազար դրամ։
Նման խնդրի արդիականությունը պայմանավորված է հատկապես մտավոր սեփականության պահպանության բնագավառում ինտեգրացիայի ապահովմանն ուղղված լայնածավալ աշխատանքներով, որի շրջանակներում իրականացվում է նաեւ մասնագետների վերապատրաստում ու որակավորման բարձրացում, այդ թվում՝ Մտավոր սեփականության համաշխարհային կազմակերպության, Եվրոպական արտոնագրային կազմակերպության եւ Եվրասիական արտոնագրային կազմակերպության նախաձեռ​նությամբ, իրենց իսկ միջոցների հաշվին։


Մասնավորապես շատ խիստ պահանջներ են սահմանված այն մասնագետների նկատմամբ, որոնք կոչված են իրականացնելու Արտոնագրային համագործակցության մասին (PCT) պայմանագրի, Եվրասիական արտոնագրային կոնվենցիայի, Նշանների միջազգային գրանցման մասին Մադրիդյան համաձայնագրի եւ դրա արձանագրության շրջանակներում։ Այս կապակցությամբ նախատեսվում է 2 աշխատակիցների մասնակցությունը սեմինար-դասընթացի եւ  2 երիտասարդ փորձագետների ՌԴ-ի մտավոր սեփականության  պետական ինստիտուտ գործուղման ծախսերը։ Նախատեսվում է նաեւ  աշխատակիցների գործուղման ծախսերը ԱՄՆ-ի արտոնագրային գերատեսչության (USPTO) գլոբալ ծրագրի շրջանակներում Ամերիկայի Միացյալ Նահանգներում կազմակերպվող ուսուցման դասըթացներին մասնակցելու նպատակով։  ՈՒստի §Արտասահմանյան գործուղումների գծով ծախսեր¦ հոդվածով նախատեսվում է 12000.0 հազար դրամ, որից 10000.0 հազար դրամը նախատեսվում է գործուղման ծախսերի համար /գիշերավարձ, օրապահիկ/, իսկ 2000.0 հազար դրամը` ավիատոմսերի ձեռքբերման համար: 

- Նախարարության աշխատակազմը, այդ թվում Մտավոր սեփականության գործակալությունը ունեն մեծ քանակի համակարգչային սարքավորումներ և այլն, որոնց աշխատանքային վիճակը պահպանելու համար անհրաժեշտ է բարձրորակ սպասարկման ծառայություն: Ներկայումս այդ աշխատանքները իրականացվում են երկու աշխատակիցների կողմից, որոնք համապատասխան նյութատեխնիկական բազայի բացակայության և աշխատանքի մեծ ծավալի պատճառով ի վիճակի չեն ապահովելու բարձրորակ սպասարկում: Այդ իսկ պատճառով նախատեսվում է համակարգչային տեխնիկայի և օժանդակ սարքավորումների տեխնիկական սպասարկումն իրականացնել մասնագիտացված կազմակերպության միջոցով, ինչի համար կպահանջվի շուրջ 5000.0 հազար դրամ: Ընդամենը մասնագիտական ծառայություններ հոդվածով նախատեսվում է 5000.0 հազար դրամ:

- 360.0 հազար դրամ նախատեսվում է մրցույթների կազմակերպման նպատակով հայտարարությունների հրապարակման համար /տնօրենների մրցույթների անցկացման, 2003թ. դեկտեմբերի 24-ի N 1937-Ն որոշմամբ նախատեսված դրամաշնորհների հատկացման մրցույթների կազմակերպման, §Գնումների մասին օրենք¦-ի համաձայն  պարզեցված ընթակարգերի գնման ժամանակ պայմանագրերի կնքման մասին և քաղծառայողների մրցույթների անցկացման համար հայտարարությունների հրապարակման նպատակով/ : ՈՒստի տեղեկատվական ծառայություններ հոդվածով նախատեսվում է 360.0 հազար դրամ :

    - ՀՀ տարածքային կառավարման նախարարության Հայաստանի փրկարարական ծառայության պետական հրդեհային տեսչության կողմից 2007թ. և 2008թ. ՀՀ էկոնոմիկայի նախարարությունում իրականացվել է հրդեհատեխնիկական հետազոտություն և համաձայն համապատասխան կարգադագրի ՀՀ կառավարության 2005թ. մարտի 10-ի N383-Ն որոշմամբ հաստատված պետական հրդեհային տեսչության կանոնադրության, ստուգման ժամանակ հայտնաբերված հրդեհային անվտանգության նորմաների և կանոնների խախտումները վերացնելու նպատակով անհրաժեշտ էր  ներդնել հակահրդեհային համակարգ, ուստի հաշվի առնելով վերոգրյալը` ընդհանուր բնույթի այլ ծառայություններ հոդվածով 27265.6 հազար դրամ նախատեսվում է հատկացնել հրդեհային ազդանշանման համակարգերի տեղակայմանը: 

ՀՀ էկոնոմիկայի նախարարության 2 վերելակները ինտենսիվ շահագործվում են: Տարիների շահագործման արդյունքում անհրաժեշտություն է առաջացել դրանցից առնվազն մեկը փոխարինել նորով, ինչի համար կպահանջվի 14000.0 հազար դրամ:
Բացի այդ բացիկների և հյուրերի ընդունելության նպատակով նախարարության անվանմամբ տոպրակների  տպագրության համար անհրաժեշտ է 280.0 հազար դրամ :
ՀՀ էկոնոմիկայի նախարարության տանիքը գտնվում է ոչ բարվոք վիճակում, հաճախակի տեղումների պատճառով անհրաժեշտություն է առաջացել ձեռնարկել համապատասխան միջոցառումներ տանիքածածկի անջրանցիկության ապահովման նպատակով /500.0 հազար դրամ/ :

Ուստի ընդհանուր բնույթի այլ ծառայություններ հոդվածով նախատեսվում է ընդամենը 42045.6 հազար դրամ: 

- ՀՀ էկոնոմիկայի նախարարության աշխատակազմի ներքին կարգապահական ռեժիմն ապահովելու նպատակով, ինչպես նաև հաշվի առնելով առկա տրանսպոր​​տային միջոցների երթևեկութ​յան ծանրաբեռնվա​ծությունը` վարձակալվել է մարդատար ավտոմեքենա (ավտոբուս) 40 անձի համար նախատեսված Նոր Նորքի 9-րդ զանգված, Զեյթուն, Ավան-Առինջ, Կոմիտաս երթուղով: Շահագործման շարունակությունը ապահովելու նպատակով անհրաժեշտ է  950.0 հազար դրամ վարձակալության գումար:

-Գործակալության սանհանգույցի վերանորոգման համար նախատեսվում է 4996.0 հազար դրամ։ Հայաստանի Հանրապետության էկոնոմիկայի նախարարության Ա և Բ մասնաշենքերը սնող էլեկտրամալուխները և էլեկտրաբաշխիչ կայանը շահագործվում են ավելի քան 28տարի, բարոյապես և ֆիզիկապես մաշված են, բազմակի անգամ վերանորոգվել են և հաճախակի ենթարկվում են վթարների, ինչի պատճառով շարքից դուրս  են գալիս ՀՀ էկոնոմիկայի նախարարությունում առկա համակարգչային և այլ տեխնիկան, խափանվում է վերելակների բնակակոն աշխատանքը և արդեն պրակտիկորեն անհնար է դառնում դրանց վերացումը: Հետևաբար անհրաժեշտություն է առաջացել ձեռք բերել ժամանակակից չափանիշներին համապատասխան, մասնաշենքերը սնող, էլեկտրամալուխներ և փոխարինել նորով, որոնց համար կպահանջվի 12944.4 հազար դրամ: Նշված աշխատանքները ըստ ՀՀ կառավարության 02.02.2002թ. N 91 որոշմամբ հաստատված N2 Հավելվածի 19-րդ կետի և §Ներքին հարդարման աշխատանքներ¦ բաժնի դրույթների, իրենց բնույթով, հանդիսանում են ընթացիկ նորոգման աշխատանքներ:  Ուստի §Շենքերի և կառույցների ընթացիկ նորոգում և պահպանում¦ հոդվածով նախատեսվում է 17940.4 հազար դրամ :

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	Մտավոր սեփականության գործակալության բնականոն աշխատանքային պայմանների ապահովում

	5.
	Նախագծի մշակման գործընթացում ներգրավված ինստիտուտները և անձիք

	
	Մտավոր սեփականության գործակալություն

	6.
	Ակնկալվող արդյունքը

	
	Մտավոր սեփականության գործակալության բնականոն աշխատանքային պայմաններ

	
	

	7.
	Այլ տեղեկություններ (եթե այդպիսիք առկա են)

	
	


ՏԵՂԵԿԱՆՔ
§Հայաստանի   Հանրապետության էկոնոմիկայի նախարարության արտաբյուջետային հաշվի միջոցների  ծախսման  2011 թվականի  նախահաշիվը հաստատելու,  Հայաստանի  Հանրապետության  2011  թվականի  պետական  բյուջեի  և  Հայաստանի   Հանրապետության կառավարության  2010  թվականի դեկտեմբերի  23-ի N  1748-Ն  որոշման մեջ փոփոխություններ և լրացումներ կատարելու  մասին¦ ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմի բյուջեում ծախսերի և եկամուտների էական ավելացման կամ նվազեցան մասին
§Հայաստանի   Հանրապետության էկոնոմիկայի նախարարության արտաբյուջետային հաշվի միջոցների  ծախսման  2011 թվականի  նախահաշիվը հաստատելու,  Հայաստանի  Հանրապետության  2011  թվականի  պետական  բյուջեի  և  Հայաստանի   Հանրապետության կառավարության 2010  թվականի դեկտեմբերի  23-Ի N  1748-Ն  որոշման մեջ փոփոխություններ և լրացումներ կատարելու մասին¦ Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում նախատեսվում է ծախսերի ավելացում 270392.0 հազար դրամի, եկամուտների ավելացում 310000.0 հազար դրամի և  դեֆիցիտ 39608.0 հազար դրամի չափով:

ՏԵՂԵԿԱՆՔ

	§Հայաստանի   Հանրապետության էկոնոմիկայի նախարարության
արտաբյուջետային հաշվի միջոցների  ծախսման  2011 ավականի  նախահաշիվը հաստատելու,  Հայաստանի   Հանրապետության  2011  թվականի  պետական  բյուջեի  և  Հայաստանի   Հանրապետության կառավարության  2010  թվականի դեկտեմբերի  23-Ի              N  1748-Ն  որոշման մեջ փոփոխություններ և լրացումներ կատարելու  մասին¦
ՀՀ կառավարության որոշման

նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	համապատասխանում է

	3
	Այլ տեղեկություններ (եթե այդպիսիք առկա են)

	
	-

	Տեղեկանք հասարակության մասնակցության մասին

	1
	հասարակությանը նախագծի վերաբերյալ իրազեկումը

	
	չի կատարվել

	2
	հասարակության մասնակցությունը նախագծմանը և/կամ քննարկումներին

	
	չի եղել

	3
	Այլ տեղեկություններ (եթե այդպիսիք առկա են)

	
	-














Կատարող` Հասմիկ  Հովհաննիսյան
010-597-193

